Meddwl am Marc


Marc Pennod 7 adnodau 1-23.  

Golchi dwylo’r hynafiaid.
Cwestiwn: Beth yw’r gwahaniaeth rhwng arfer da a thraddodiad?  Ydy arferion neu draddodiadau yn bethau gwael bob amser?  Beth mae Iesu’n dweud am draddodiad y Phariseaid yn adnodau 1-9?
· Roedd defod gan y Phariseaid i olchi dwylo h.y. gadael i ddiferion o ddŵr redeg o’r arddwrn i flaen y bysedd yn ffrwd fach, a hyn yn troi’n seremoni. Yn ôl y Phariseaid roedd hyn, yn gwneud yn siwr fod y person yn hollol lân o’r tu mewn ac o’r tu allan! Roedd y Phariseaid yn cyhuddo’r disgyblion o fod yn llac wrth olchi eu dwylo. 

Roedd y Phariseaid yn ddig gyda disgyblion Iesu. Pam oedd y ‘ffordd iawn’ o olchi dwylo mor bwysig iddyn nhw? Pam bod Iesu yn mynd ati yn syth i ddefnyddio geiriau o Eseia oedd yn dweud?
                     “...  mae eu _______ yn bell oddi wrtho i.”
Ai golchi dwylo oedd y broblem neu’r ffaith bod  calonnau’r Phariseaid ymhell oddi wrth Dduw?
Cwestiwn: Oes rhywle heddiw lle rydyn ni “diystyru beth mae Duw wedi ei orchymyn” a glynu wrth ein traddodiad crefyddol? (adn 8) 

Mae Iesu’n rhoi enghraifft i ddangos  bod y Phariseaid yn euog o wneud yr union bethau maen nhw’n cyhuddo’r disgyblion o’i wneud (adn 9-13). Mae’n dweud nad hwn yw’r unig enghraifft o’r Phariseaid yn gwneud hyn. 

· Y broblem mae Iesu’n codi’n nawr yw beth sy’n ein gwneud yn frwnt (neu’n aflan)?
Roedd y Phariseaid yn dysgu mai bwyd a phethau o’r tu allan i chi oedd yn eich gwneud chi’n frwnt. Roedd Iesu’n dweud,

     “Beth sy’n dod _____ ohonoch hi sy’n eich gwneud yn aflan.”(adn 15)

Ac o’r galon y daw meddyliau drwg (adn 21), nid o’r tu allan i ni. 

Beth yw’r rhestr o bechodau yn adnodau 21 a 22?
Anfoesoldeb rhywiol, dwyn, llofruddio, godinebu, 

hunanoldeb, bod yn faleisus, twyllo, penrhyddid, 

cenfigen,enllibio, balchder a ffolineb.

Fedrwn ni ddim dweud nad ydyn ni’n ddieuog o’r pechodau hyn ac mae  angen rhywbeth tipyn cryfach na dŵr i gael eu gwared!
Oedd angen Iesu ar y Phariseaid os oedden nhw’n medru gwneud eu hunain yn lân?  Ai dyna yw’r broblem mewn gwirionedd? 
Gweddi: Arglwydd rhydda ni rhag traddodiadau gwael sy’n medru bod yn gymaint o rwystr i ni.  Cyffwrdd â’n calonnau o’r newydd fel y cawn  fod yn lân yn dy olwg a derbyn dy faddeuant. Gofynnwn hyn yn dy enw’n unig.  Amen.

